
Китапханәче китапның тарихи ролен, укучыларның рухи культурасын формалаштыруда аның әһәмиятен күрсәтә. Галимнәрнең, язучыларның китап турындагы фикерләрен сүрәтли. Китап белән ничек эшләргә икәнлеген өйрәтә һәм үз тәҗрибәсе белән уртаклаша.
Эчтәлек

1. Кереш.........................................................................................4
2. Күп китап укучылар бенефисы................................................6
3. Китапсыз өй тәрәзәсез бүлмә..................................................12
4. Бар җаһанга кадерле Тукаебыз...............................................18
5. Табигатебез мәрхәмәт көтә.....................................................29
6. Шәйхи Маннур – олуг шәхес.................................................34
7.  Файдаланган әдәбият............................................................42
Кереш
     
   Китапханә ул – мәктәп терәге. Мәктәп белем йорты. Ә белем белән китап аерылгысыз. Мәктәп китапханәсе укучыларны белемле итүдә зур  роль уйный. Дәрестә шөгыльләнеп кенә укымышлы булып булмый. Белемнең күп өлешен кеше индивидуаль рәвештә китаплардан укып туплый. Китапка, әдәбиятка мәхәббәтне белемгә омтылуны тәрбияләүдэ китапханәчеләрнең роле әйтеп бетергесез зур.

      
  Китапханәдә бик күп мәгълүмат, тарихи ядкарьләр, аң-белем, мәгърифәт тупланган. Һәр китап үзе бер тарих, тормыш чагылышы. Китапханә үзенә халыкның зирәк акылын, тәҗрибәсен, сәләтен, хыял-өметләрен, дөньяга карашын, яшәү рәвешен - барысын да җыйнаган. Китап - безнең тормышта иң мөһим, иң кирәкле нәрсә. Ул киңәшче дә, ярдәмче дә, уйландыручы да, дөреслеккә юл күрсәтүче дә.

     
Китапсыз узган гомерне мәгънәсез тормыш диләр. Бу аңлашыла, чөнки китап һәркемнең якын юлдашы, киңәшчесе булырга тиеш. Ул кешедә күркәм сыйфатлар тәрбияли, аңа дөньяны танып белергә булыша.  Үз-үзеңне тәрбияләү, индивидуаль рухи тормыш китаптан башлана. Китап һәр баланың дустына, тәрбиячесенә һәм тирән акыллы укытучысына әйләнергә тиеш. Һәр балада кечкенәдән үк китапка мәхәббәт тәрбияләнмәсә, әгәр китап уку аның бөтен гомере буена рухи ихтыяҗга әйләнмәсә, үсмерлек елларында аның күңеле буш була, уйламаганда ул каяндыр килеп чыккан начарлык белән тула. Шушы максаттан, китапка мәхәббәт тәрбияләү йөзеннән Дүсмәт урта мәктәбе китапханәсендә уку елы дәвамында эш алып барыла. Узган 2010/2011 нчы уку елында китапханә тарафыннан 82 укучыга, барлык укытучы-тәрбиячегә даими хезмәт күрсәтелде. Уку-укыту процессы тиешле һәм кирәкле барлык дәреслекләр, китаплар белән тәэмин ителде. Китапханәгә кайтарылган яңа китаплар вакытында эшкәртелеп, фондка урнаштырылды, укучыларга өләшенде. Китапханәдә һәр ай башында истәлекле даталар, юбилейлар планы эшләнә. Шуннан чыгып һәр язучы юбилярга китап күргәзмәсе эшләнә. Кыскасы, бер генә истәлекле дата да билгеләп үтәлмичә калынмый. Ел дәвамында эшләп торучы профориентация почмагындагы мәгълүматлар белән өлкән класс укучылары кызыксына. 
    
 Яшь үзенчәлекләрен искә алып, китапханәдә төрле кичәләр, викториналар, әдәби-музыкаль кичәләр, заманча уеннар, очрашулар үткәрелә һәр уку елы азагында “Иң күп китап укучылар бенефисы” уздырыла. Тагын, "Китап киңәшчең синең", "Үз муллыгы белән көзләр килә", "Әниләр бәйрәме", "Тукай тәлгәшләре", "Слабое звено", Герой шагыйрь Муса Жәлилгә багышланган викторина һэм башка  чаралар үткәрелә.  

Төрле темага китап  күргәзмәләре, стендлар төзелә:

          
  “Мамадышым – алтын бишегем”, “Туган илем – Идел йорт”, “Татарстан  - минем республикам”,  “Казаным – шигъри азаным”, “Табигать – тиңсез хәзинә”, “Куда пойти учиться”, “Күренекле шәхесләребез”, “Безнең календарь”, “Безгә яңа китаплар кайтты”,     “Халкыбызнын күңел хәзинәсе”,  “Сәламәт тәндә - сәламәт акыл”, “Белем алыйм дисәң ничаклы, сөй, хөрмәт ит, ярат китапны!”, “ Сак  йөрегез юлларда”.        

 
Кичәләрдә дә  балаларга китап укуның әһәмиятен аңлату, китапка карата кызыксыну, укырга теләк уяту, балаларның уйлау , фикерләү сәләтен үстерү максат итеп  куя.  Кичә барышында балалар үзләренә бик күп мәгълүмат  алалар, төрле  уеннарда катнашып,  уйлау , фикерләү сәләтен үстерәләр.

Мәктәп китапханәсендә бөтен мөмкинлекләр дә тудырылган. Зур, якты уку залы бар. Китапханәбез  бай: 9663 данә матур әдәбият, 2305 данә дәреслек бар, 11төрдә газета-журналлар алабыз:  “Нократ”, “Мәгърифәт”,”Мәгариф”,”Сабантуй”,”Вестник  РТ”,”Вестник РФ”,”Татарстан” ,“Ватаным Татарстан”, “Туганайлар “Ялкын”,”Безнең спорт”.

 Белем байлыгын арттыру өчен сирәк табып була борган 50дән артык төрдә энциклопедия-справочникларыбыз бар.  Олимпиадага, БДИ-га әзерләнү өчен өстәмә материаллар һәр фән буенча тупланган. Уку залында әзерләнү өчен мөмкинлекләр тудырылган. Укучыларга, укытучыларга тиешле ярдәм күрсәтелә. Китапханә ишекләре  һәрвакыт ачык. 

КҮП КИТАП УКУЧЫЛАР БЕНЕФИСЫ

( 7 – 11 сыйныф укучылары өчен кичә )

Максат : укучыларны мәктәпнең иң күп китап укучылары белән таныштыру, укучыларда китап тарихы белән кызыксыну уяту, матур әдәбият кеше тормышында зур роль уйнавын аңлату, әхлак тәрбиясе бирү, укучыларны китап укуга тарту.

Җиһазлау: экран, компьютер, китаплар күргәзмәсе

Китапханәче.  Укучылар,  без бүген мәктәбебезнең иң күп китап укучыларын  кунакка чакырдык . ( Китапханәче укучыларның уку елында китап укуларына анализ ясый, “Иң күп  китап укучылар”,  иң әз китап укучылар, иң яхшы дәреслек тотучылар , иң начар  дәреслек тотучыларны  билгеләп үтә.)  Кунакларыбызга сүз биргәнче  иң беренче китап тарихы , китаплар, китапханәләр турында сөйләшеп алыйк әле, ә  тарихын оныткан халыкның киләчәге өзелгән.  Китап  - кешенең хәтере, юлдашы, киңәшчесе, теле. Китапсыз халык тарихсыз халыкка әйләнгән, ә тарихын оныткан халыкның киләчәге өзелгән. 

 Укучы: Беренче кулъязма китаплар моннан кырык мең  ел элек барлыкка килгән.  Ул вакытларда ташка, агачка, сөяккә, төрле тукымаларга, балчыктан  ясалган  тактачыкларга, хәтта яфракларга, тузларга да язганнар. Аннары пергамент уйлап тапканнар, ләкин  тиредән  эшләнә торган пергамент бик кыйммәткә төшкән. Аны папирус  алыштырган. Папирус – тропик илләрдә үсә  торган шул исемдәге камышлы үсемлектән ясалган язу материалы.

             Россиядә китап басу эшен 1564 нче елда Иван Федоров белән Петр Мстиславец башлап җибәргән. Ә хәреф җыю юлы белән нәшер ителгән татарча китап тарихы 1722 елдан исәпләнә. Ул  -  фарсы  походы вакытында корабта урнашкан хәрби басмаханәдә гарәп хәрефләре белән нәшер ителгән Петр I “Манифесты”.

         Ә Павел  I  нең татарларга үз басмаханәләрен булдырырга рөхсәт биргән фәрманы нигезендә, 1801нче елда Казанда , отставкадагы  татар поручигы Габделгазиз Бурнашев    татар китаплары нәшер итә башлый. 1905 елның 17 октябрендә  игълан  ителгән  патша Манифесты татарча китаплар нәшер итү өчен дә киң мөмкинлекләр ача. Бу чорда елына 500 дән артык татар китабы басыла, аларның тиражы  өч миллионнан да артып китә.  Бу бүген нәшер ителә торган татарча китаплардан берничә мәртәбәгә артыграк.

             Ә хәзер кайсыбер китапларга тукталып китик.                                                            Казанга республикабызның  “Яаңарыш”  фонды заказы бунча эшләнгән дөньядагы иң зур Коръән китабы кайтарылды һәм  Колшәриф мәчетенә урнаштырылды. Италиянең “Реверра ЛТД” компаниясе тарафыннан эшләнгән 623 битле 1,5 х 2 м үлчәмендәге  әлеге изге китапның  авырлыгы 800 килограмм. Коръән битләре Шотландия кәгазеннән ясалган. Тышлыгы малахит,фионит, кызыл яшма, фирүзә, авантюрин, аметист, циркон, бохар ташы, топаз кебек затлы минераллар белән бизәлгән.

      Әлеге Коръән китабы  2012 елның маенда изге Болгарга китәчәк, ул анда Идел буе болгарлары тарафыннан 922 елда Исламны дәүләт дине буларак кабул итүгә багышланган Истәлек билгесе бинасына  урнаштырылачак.

       Дөньяда иң кыммәтле һәм иң авыр китап – “Изге Иоанн хакыйкате”. Ул Швецария акчасы белән ике мең франк бәяләнә.Кыйммәтле ташлар  белән бизәлгән  бронза тышлыгы гына да 120 килограмм. Йөз илле битле бу китап 300 сарык тиресеннән ясалган иң яхшы пергаменттан эшләнгән.Китапның форматы – 75 х 64. 

       Дөньяда иң зур китапханә - Россия дәүләт китапханәсе. Аның шүрлекләрендә егерме ике миллионнан артык китап бар.Аларны тезеп кую өчен дә ун километрдан артык озынлыкта киштә кирәк булыр иде. Дөньядагы иң кечкенә китапханә Һиндстанның Амритсар шәһәрендә. Кыммәтле мәрмәрдән салынган,бакыр һәм алтын белән бизәлгән бу китапханәдә бары тик бер генә китап саклана . Менә   безнең республикада хәзер 1630 лап китапханә эшли.

      Укучы:   Ә безнең мәктәп китапханәсендә 9600 нән артык матур әдәбият китабы бар.

          Матур әдәбият кеше тормышында нинди роль  уйный соң?                                                                             Ул иң беренче чиратта, әхлак тәрбиясе бирә. Бер яктан, әдәби әсәр кешене эш-гамәлләрендә сурәтли, аларга автор бәясен гәүдәләндерә, икенче яктан, әдәбият һәрвакыт яхшылыкка омтыла. Явызлыкны кире кагып, ул җәмгыятьне,  аерым шәхесне чистарынырга чакыра, миһербанлы, игътибарлы, гуманлы булырга өнди.  Әдәби әсәрләр башкаларның  рухи халәтләрен, кайгы хәсрәтләрен  аңларга өйрәтә. Кешене кеше итә торган, мәгънәле итә торган  аеруча  мөһим сыйфатлар бар.  Кешенең  игелеклелек, шәфкатьлелек  һәм  гаделлелек  сыйфатларына әхлак сыйфатлары диләр.

 Әхлакның бу мөхим сыйфатлары матур әдәбият эчтәлегендә аеруча зур урын алып тора. Матур әдәбият  шушы изге хисләрне саклап, башкалар тәҗрибәсендә кешеләрне тәрбияли.

 Һәркем әхлаклы булса гына  кешеләр тату яшиләр, ил тыныч яши. Шуңа күрә һәркемне әхлаклы итү – бөтен җәмгыятьнең төп бурычы. Матур әдәбиятның төп максаты да  шуннан гыйбарәт.

     
 Әдәбият тормышка әзерли. Әдәби  әсәрдә без теге яки бу образ, , теге яки бу  күренеш белән очрашабыз, чынбарлыкның, кеше психологиясенең күп төрле якларын бөтен  катлаулыгында, каршылыклары белән күрәбез.

      
 Әдәбият кешелек тарихы булып тора, Төрле буын язучылары безгә элекке  дәверләрдә яшәгән кешеләрнең өмет хыялларын әйтеп калдырганнар. Хәзергеләре исә киләчәк буынга язып калдыралар. Шулай итеп әдәбият аша бер буыннан икенче буынга рухи васыять тапшырыла.

      Әдәбият эстетик тәрбия бирә. Ул кеше йөрәгендәге хис-тойгыларны хәрәкәткә китерә, гүзәл күренешләргә соклану, ләззәтләнү уята, матурлыкка якынайта, гүзәллекне, матурлыкны ямьсезлектән, шыксызлыктан, югары хисләрне түбәннәреннән аерырга өйрәтә.

Әдәбият  хыялларга юл  ача. Әдәбият кешене фикер йөртергә өйрәтә. Әдәби әсәрләр аша кешенең акылы үсә, интеллекты байый . Әдәбият язма һәм сөйләм телен үстерә.

Китапханәче:  Хәзер сүзне кунакларыбызга - иң  күп китап укучыларыбызга бирәбез.

Укучы:  Мин үзем шигырьләр укырга яратам һәм сезне дә  үзем яратып укыган шигырьләр белән таныштырасым килә. (“Мамадыштан алган балкыш” исемле якташ шагыйрьләребезнең шигырьләреннән төзелгән китап күргәзмәсе белән  таныштыра.)
 Ә хәзер үзебезнең авылда туып үскән  Вахит ага Галиевның “Мин авылга гашык” исемле беренче шигъри җыентыгына озаграк тукталасым килә. Гомер-гомергә рухи һәм матди байлык,сафлык-пакьлек ,батырлык һәм матурлык чыганагы, яшәешебезнең төп терәге – алтын баганасы саналган авылга мәдхия җырлаучы бу китап, шәт, күпләгән күңелләргә илаһи нур өләшер, Туган ягыңны, аның эшчән-хисчән кешеләрен ихлас күңелдән яратырга рухландырыр.  (“Мин авылга гашыйк “ шигырен яттан сөйли) .Вахит ага турында да сөйләмичә булдыра алмыйм (слайдлар күрсәтелә).
    
  Гаҗәеп кызыклы, үзенчәлекле язмыш кешесе ул Вахит ага. 1927 елның 
12 гыйнварында Мамадыш районының Иске Комазан авылында урта хәлле игенче, балта остасы  гаиләсендә биш баланың икенчесе булып дөньяга килгән малайга үз гомерендә күпне күрергә, күпне  кичерергә туры килә  .Әтисе Мөхәммәтвәлигә һәм Вагыйз абыйсына (атаклы җырчыбыз –Татарстанның халык  артисты Мингол Галиевның әтисенә) ияреп, Тула өлкәсендәге шахталарда эшләгән һәм, Бөек Ватан сугышы башлангач, фашист самолетларының  көчле  уты астында, юлда мең азаплар күреп булса да, туган авылына әйләнеп кайта алган яшүсмернең рухи батырлыгы үзе генә дә ни тора?! Әнә шул рухи ныклыгы, туган ягына, сөйгәненә, якыннарына гомерлек мәхәббәте аңа бетмәс-төкәнмәс яшәү уты, иҗади ялкын бирә, һәртөрле кыенлыкларны җиңеп чыгарга ярдәм итә.

     
 Мәктәптә укыганда ук  үзен иң сәләтле укучыларның берсе итеп  таныта ул. Концерт –спектакльләрдә катнашырга да вакыт  таба әдәбият-сәнгатькә гашыйк егет. Үзенең оста уйнавы, садә шигырьләре белән күпләгән күңелләрне сөендерә.(Шигырь дигәннән , ул аларны бишенче сыйныфта укыганда ук яза башлый...)

      
 Вахит ага Галиевның бүгенге көндә      10      җыентыгы бар. Мин сезгә аның бөтен җыентыкларын да укырга тәкъдим итәм.

Укучыга   хөрмәтенә  “Татар егетләре”  биюе башкарыла..

Укучы:  Мин  үземнең чыгышымның  исемен  шагыйрә Клара Булатованың  шигырь юллары :“...Бәхет шушы:  укучылар кеше булып үссәләр”  , дип  атар идем.  Әйе, яшь буынны югалтмау бүген  татар халкы өчен бигрәк тә кирәк.                                                                                                                                                    Мин  үзем  китапларны кечкенәдән үк яратып укыдым. Башта шигырьләр, аннан соң әкиятләр ...   Ә хәзер повестьлар, романнар укырга яратам.  Китапларны күбрәк укыган саен  андагы тискәре  геройларның ачы язмышы күңелне тетрәндерә. Аларга :”Туктагыз! Нишлисез?!  Харап буласыз бит , - дип кычкырасы килә.   Кечкенәдән үк тәмәке тарту, исерткеч эчемлекләр эчү, наркотиклар куллануның ярамаган эш икәнлеген  белеп үсәргә кирәк.Тайгак юлга кереп китсәң, аннан чыгулары бик авыр булачак.  Иң беренче 
“Ярамаган эшме, әллә җинаятьме ?”-  китап     күргәзмәсенең  берничә китабы белән  танышып китик әле.
-“Камышлы күл сагышы” авторы Х. Вәлиәхмәтов. Бу китаптка кергән детектив очеркларның үзәгендә кискен һәм хәтәр хәлләрдә сыналган  гыйбрәтле язмышлар алынган.
- “Төнге кунаклар”  авторы М. Ханнанов – үзе төп профессиясе буенча тәҗрибәле юрист. Китапта ике әсәр. Әсәрнең беренчесе - яшүсмерләр тарафыннан бер җинаятьне ачу вакыйгасы тасвирлауга багышланган. Икенчесе - яшүсмерләр ничек тайгак юлга басканлыгы күрсәтелә. Һәм   Н.Акмаловның   “Күгәрчен сөте”,  “Кол”, “Үз урамым” китаплары. Нияз Акмалов – бу  фани дөньяның  кояш  төшмәгән якларында мәш килгән гавамыннан да, кара малыннан да ак гавам, ак мал ясаучы ул , каләмен әле кояш,  әле ай нурына манып язучы ул,”керләнеп беттем үзем, дөньяны пакълый алмадым” дип әйтеп калдырган Тукайның тугры варисы ул. Аның әсәрләре яшүсмерләр турында . Мин сезгә аның  яшүсмерләрнең җинаятьче тырнагына ничек кабулары, аннан ычкынулары  ничек авыр икәнлеген, безнең кебек вакытта бар ялтыраган әйбер  “алтын”  булып күренгәндә җинаятьченең  чын йөзен  күрүе бик авыр икәнлеген  күрергә, хәзер дә, мәктәп бусагасыннан  чыгып киткәч тә,  һәр адымны уйлап атларга, теләсә  нинди шикле  кешеләргә  иярмәскә  кирәклеге турында искәртер өчен язган  “Үз урамым” повестын укырга тәкъдим итәм.

Укучыга багышлап җыр җырлана.

Укучы:  Китаплар безнең тормышыбызның аерылгысыз өлеше булып тора. Ул дөнья шундый иркен, шундый күпкырлы. Анда әбиемнең әкиятләре дә,  әнием алып кайтып биргән иң беренче  төсле китаплар да керә. Бу дөньяга инде бер килеп кердеңме, аннан чыгармын, димә. Син бу могҗиза эченнән ипләп кенә һаман алга барасың.  Укыган әсәрләрдәге геройларның язмышлары, яшәү рәвешләре аша дөньяны  танып белергә өйрәнәсең. Алар күпме  матур тойгылар уята, фикерләү сәләте үстерә. Гомумән, һәр китап, һәрбер әсәр нинди дә булса яңалык китерә, үзенчә дулкынландыра, тәрбияли.  “Китап -  бакча, андагы язулар – шул бакчаның гөлләре” ,- ди К.Насыйри.  К.Насыйрины искә алгач, аның “Китаб әт-тәрбия” китабы турында әйтеп китәсем килә, чөнки  ул бу китабында  сәламәтлекнең кадерен белергә куша.  Ә сәламәтлеккә нәрсәләр зыян китерә соң? (Укучыларның фикере тыңлана: спиртлы эчемлекләр эчү, тәмәке тарту, наркотиклар куллану, дөрес тукланмау, начар экология). Бүгенге көндә Россиядә эчүчелектән ел саен дистә меңләгән кеше үлә. Иң аянычлысы: бу чир яшәргәннән яшәрә. 
 (экранда аракының зарары турында мәкальләр күрсәтелә) 
·  Аракы сүзне озайта, гомерне кыскарта.

· Исерек акчасын гына эчм , акылын да  эчә.

· Исереккә диңгез тубыктан.

· Аракы – гөнаһның анасы.

Аракы турында әйткәч, тәмәкенең зарары турында да әйтеп китмичә булмый. (экранда  тәмәкенең зарары турында мәкальләр күрсәтелә)
·  Тәмәке гомерне җилгә очырыр.

· Тәмәке бетмәс, тартучы бетәр.

· Тәмәке  - начар гадәт, башлавы җиңел, ташлавы авыр.

         Минем теләгем шул: аракы эчү, тәмәке тарту, наркотиклар куллану  безнең яшьләргә кагылмыйча гына  узса иде. Китап укыгыз. Китап – бер буынның икенче буынга рухи васыяте, гомернең соңгы чигенә җиткән  аксакалның яңа  гына  яши башлаган кешегә киңәше. Китап битләре, керфекләр кебек, күзне ачалар.

                                          Китап – киңәшчең синең,

                                          Дустың  , ярдәмчең синең.

                                          Ул хөрмәткә бик хаклы,

                                          Кадерлә син китапны.

                                                          Укучы хөрмәтенә бию башкарыла.

Китапханәче. Укучылар, без бүген  мәктәбебезнең иң күп китап укучылары белән, китаплар тарихы, кеше тормышында аларның зур урын алып торуы турында сөйләштек .Һәр кеше дә зур тормышка аяк басканда китапка мөрәҗәгать итә. Китап аның өчен белем чыганагы, юлдашы  булып тора.  Сезгә, алдагы тормышыгызда, китаплар, киңәшчегез булыр дип ышанасы килә. 

Ф.Яруллинның “ Китап “ шигырен сөйли:

Китапларны укыдым  мин киштә-киштә,

Алар миңа акыл бирде һәрбер эштә.

Киңәш сорап китапларга тотындым мин,

Сагышлардан китап сорап онытылдым мин.

Өйрәндем мин чит телләрне алар аша,

Өйрәндем мин чит илләрне алар аша,

Алар минем офыгымны киңәйттеләр,

Алар минем тормышымны җиңеләйттеләр.

“КИТАПСЫЗ ӨЙ –ТӘРӘЗӘСЕЗ БҮЛМӘ”
( 1 – 7 сыйныф укучылары өчен әдәби кичә)

      Максат: 1.Балаларга китап укуның әһәмиятен аңлату. 

                       2.Китапка карата кызыксыну , укырга теләк уяту.  

                        3.Балаларның уйлау, фикерләү сәләтен үстерү.                                                                                                    

     Кичәнең барышы:

1.Китапханәче  чыгышы..

2.Үзара көч сынашу, белемнәрне тикшерү.

3.Тапкырларны, зирәкләрне билгеләү.

   
  1. Кулына тотып, матур рәсемнәренә сокланган ,беренче китабыңны хәтерлисеңме син? Әниең, я әбиең укыган әлеге китап, я Тукайның "Шүрәлесе"булгандыр, Һ.Такташ, Х.Туфан әсәредер, Ш.Галиевның "Шәвәлие"булырга да мөмкин.Ләкин, кайсы гына авторның ,нинди генә китабын укысаң да, ул сине игелеккә, шәфкатьле булырга, матурлыкны күрә белергә өйрәтте.

    
 Китаплар алар-буыннарның акылын, белемен үзләренә туплаган тиңдәшсез хәзинә. Китап ул - игелекле дус, киңәшче сердәш тә. Һәр яңа буын аңардан тиңдәшсез белем ала. Аның байлыгы киләсе буыннарга да кала.

      
  Безнең татар халкында "Китапсыз өй тәрәзәсез бүлмә” дигән мәкаль бар.Чыннан да китап укымаган кешенең күңеле тәрәзәсез бүлмә кебек караңгы булыр, ә китапларны яратучының күңеле күбрәк укыган саен сафланыр, ачылыр, дөньяга карашы киәңәер. Китапларны күп укыган баланың күңелендә начарлыкка да урын калмаячак, чөнки ул китаплардан яхшыны яманнан аерырга, үзендәге әйбәт һәм начар гадәтләрне бәяләргә өйрәнәчәк.

    
Хәзерге вакытта балаларның китапханәләргә даими йөрүен,  китап укуын дәвам итү күп кенә катлаулы проблемаларның берсе булып тора. Балалар китап укырга яратмый.Үзем китапханәдә эшләүче кеше буларак бу проблема белән якыннан таныш һәм бик борчылам.

     
  Ни өчен балалар китап укырга яратмыйлар соң? Чөнки заманалар алга барган саен, безнең тормыш көнкүрешебез дә яхшыра. Күңел ачу урыннарының ниндиләре генә юк.  Ун еллар элек балалар телевизор яныннан китми, шуңа китап кулар кимеде, дип әйтә идек Ә хәзер инде видеолар, компьютерлар барлыкка килде. Алар кирәк түгел дип әйтмим. Карасыннар, уйнасыннар, ләкин китапларны да онытмасагыз иде.Көннәр буе русча фильмнар карап утырып үзебезнең татар халкына гына хас булган матур-матур йолаларны, бәйрәмнәрне, берсеннән-берсе остарак рәссамнарыбызны, шагыйрьләребез, язучыларыбызның иҗатын, халкыбызның моңлы җырларын, күмәк уеннарын оныта баралар бит.

    
 Еллар узган саен кешеләр күңелендәге миһербанлык, шәфкатьлелек, ярдәмчеллек сыйфатлары кими бара .Ир-атлар, хәтта хатын-кызлар да эч пошкан саен, берәр эше килеп чыкмаса аракыга, наркотикларга барып тотыну, шулар ярдәмендә күңелләрен күтәрү очраклары да еш очрый башлады.Күңел күтәрү өчен безнең матур китапларыбыз да бар бит. Китапларга мәхәббәт уятуны, аларны укуның нинди зур әһәмияткә ия икәнлеген аңлатуны иң беренче китап турындагы мәкальләрдән башларга кирәк дип уйлыйм мин.

Чөнки аларга бөтен кирәкле мәгънәләр дә салынган.

1.Китапсыз өй-тәрәзәсез бүлмә.

2.Китап-белем чишмәсе.

3.Китапның белмәгәне юк.

3.Кояш чыкса – табигать яңара, китап укысаң – күңел агара.

4.Китап – якын сердәш , ялкаулык – яман килендәш.

Безнең мәктәп китапханәсе дә, авыл китапханәсе дә китапларга бай. Даими рәвештә, ел дәвамында яңа китаплар кайтып тора. Матур рәсемле, эчтәлекле китаплар күп алар арасында. Төрле яшьтәге кешеләр ,сәламәтлекләре төрлечә булган кешеләр дә укый алырлык теләсә нинди формадагы китаплар бар хәзерге заманда.                                                                                                                                                                                                                                                                                                                                                                                           Укырга кермәгән балалар өчен дә, зурлар өчен дә, эре һәм вак хәрефлеләре дә бик күп. .Димәк, һәр кеше өчен китаплар укырга, аларны яратырга мөмкинлекләр бар.

  
“КИТАПХАНӘ - һәркем чакырылган, һәркем анда үзе эзли торган ризыкны табачак ачып куелган фикерләр өстәле ул” -дигән А.И.Герцен.

  
 Сез китапханәләргә йөрегез, китапларны яратыгыз, үзегездә булган мәхәббәтне башкалар күңеленә дә күчерә белегез..!
1. Озак уйлап тормыйча сорауларга җавап бирергә.

1) Убырлы карчыкның тору урыны.(Тавык тәпиендәге йорт)

2) Җәнлекләр җыелып яши торган йорт.(Төремкәй).
3) Патша хатыны булган саз хайваны.(Бака).

4) Аю белән бабай бүлешеп яшәгән яшелчә.(Шалкан).
5) Өч кызны әниләренең хәлен белергә чакыручы җәнлек.(Тиен).
2. Бу телеграммаларны кемнәр җибәргәнен белергә.

1) Коткарыгыз! Безне соры бүре ашый.("Бүре һәм җиде кәҗә бәтие"әкиятеннән кәҗә бәтиләре).

2) Бар да яхшы тәмамланды, бары койрыгым гына бәкедәябышып калды.(Төлке белән бүре әкиятеннән – бүре).

3) Урманда утын кисүче хүҗабызны эзлим. Җитмәсә этебез дә аңа ияреп киткән иде.("Сертотмас үрдәк"әкиятеннән үрдәк.)

4) Сез бераз кызганыгыз мине, коткарыгыз и балалар, моннан ары үзегезгә, нәселегезгә тимәм.("Шүрәле әкиятеннән Шүрәле.).

5) Алтын тарагым белән чәчләремне үрәм дә, бәйрәмегезгә киләм.("Су анасы" әкиятеннән Су анасы.

3. Әкият укучыларны сынап карау.

1. "Сертотмас үрдәк"әкиятендә нинди геройлар бар?

Санап чыгарга.        (Үрдәк,йорт хуҗасы,эт,керпе,куян,аю, бүре,төлке).

2. Бу өзек нинди әкияттән ? Зур колаклы,бик иркә, бик кадерле кыз икән ул әнисенә...

("Куян кызы").
3. Бу өзек нинди кош турында бара?  Төскә алар тавык төсле чуар, ә башлары аларның песи башына бик охшый, күзләре коточкыч зур булсалар да көндезләрен күрмиләр...

(Ябалак.)

4. Әкиятнең исемен әйт.   Берсе ак ,берсе кара, үзләре гел сугышалар.("Чукмар белән Тукмар").
4. КРОССВОРД  чишү.

1. Үзе сөйли, ә кешесе күренми.       (Телефон.)
2. Язын дөньяга килә,

   Көзен саргаеп үлә.                        (Яфрак.)
3.Үкерә дә котыра,

  Бөтен җирне тутыра.                (Буран.)

4. Килмәсәм - чакыралар,

   Килсәм – качалар.                         (Яңгыр.)
5. Җир астында җиз бүкән.           (Кишер.)

6.Сырлы-сырлы ул,

  Безнең кулда җырлый ул.             (Гармун.)

7. Тавышын ишетәм,

  Үзен күрмим.                                  (Кайтаваз.)

8. Аягын-башын кистем,

  Корсагын тиштем,

 Эченә өрдем, моңайганын күрдем.  (Курай.

5. Табышмакларга җавап бирергә.
1. Озын идем - киселдем,

 Юан идем – ярылдым,

Инде утка тарыдым.                                 (Утын).

2. Башы тауда, аягы диңгездә.                   (Елга).
3. Кечкенә сары карт,

  Кигән туны тугыз кат.                           (Суган).
4. Мин кечкенә,  миңа тимә,

  Тисәм ,авыртты димә.                           (Бал корты).

5. Аягы бар, кулы юк,

  Аркасы бар, түше юк.                              (Урындык).

6. Бәләкәй генә алан,

  Биленә каеш буган.                                   (Себерке).
6. Чираттагы көч сынашу – тапкыр җаваплар чишү.

1. Каз судан чыккач нишли?                                      (Коры җиргә баса).
2. Ат улак янына ни өчен бара?                                      (Улак үзе килмәгәнгә).
3. Кәҗә җидене тутыргач нишли?                                      (Сигезгә чыга).
4. Урманга нәрсә белән баралар?                                       (Юл белән).
5. Су кайда коры була?                                                        (Картада). 
6. Кеше үзенең нәрсәсен  күтәрә алмый?                    (Күләгәсен).
7. Бер имәндә өч ботак, ботак саен өчәр алма, барлыгы ничә алма була?  (Имәндә алма булмый).
8. Мәче нинди ишектән керә?                              (Ачык).
Йомгаклау:

1. Табышмакларга тиз һәм дөрес итеп җавап бирүчене билгеләү.

2. Иң дөрес фикерләүчене билгеләү.

3. Актив катнашучыны билгеләү.

4. Иң оста крассворд чишүчене билгеләү.

5. Җиңүчеләрне бүләкләү.

БАР ҖИҺАНГА КАДЕРЛЕ ТУКАЕБЫЗ
(Әдәби-музыкаль кичә)

Кичәнең максаты: Сәнгатьле сөйләм күнекмәләрен үстерү, Г.Тукай турындагы белемнәрне тирәнәйтү, туган телебезгә, сөекле шагыйребез иҗатына мәхәббәт һәм кызыксыну уяту, җаваплылык хисе тәрбияләү.

Җиһазлау: компьютер, экран, шагыйрьнең портреты, китапларыннан күргәзмә, Тукай шигырьләренә,  әкиятләренә карата ясалган рәсемнәр, Тукай тормышына презентация.

Укытучы: Җир йөзендә үзенең яшәешен раслаган, киләчәктән үзенә лаеклы урын даулаган һәр халык рухи кыйбласын билгеләгән асыл улларын, бөек затларын барлый, аларны зурлап, олылап дөньякүләм киңлекләрдә танытырга омтыла. Кылган гамәлләрен тәкъдим итеп, аларга мәһабәт һәйкәлләр куя; зиннәтле музейлар ача; исемнәрен җырларга куша; китап битләрендә терки ;истәлек такталарда,  урам атамаларында  мәңгеләштерә.

       
Татар халкының да бар ихтирамга һәм игътибарга лаек уллары. Шуларның берсе-халкыбызның сөекле улы, даһи шагыйрь Габдулла Тукай!  Кадерле балалар! Салкын кыш үтеп, яз җиткәч, халкыбыз бөек Тукайның туган көнен билгеләп үтә .Һәр ел саен мәктәпләрдә сөекле шагыйребез иҗатына багышлап, әдәби кичәләр уздырыла. Иң зур бәйрәм Казан шәһәрендә була. Ул, күп меңләгән халык катнашында шигырь бәйрәме итеп үткәрелә.Анда аның үлемсез әсәрләре яңгырый.Без дә бүген сөекле шагыйребезне искә алу кичәсенә җыелдык.
                    “Мәктәбем дә, телем дә Тукай.

                     Тукайдагы кебек тел кайда?!

                     Мең елдан соң да бер синең, илем,

                     Кайтасыңны беләм Тукайга”.

Алып баручы:  Шатлыгыннан бүген апрель көлә,

                             Көлү тавышы-һәрбер инештә.

                            Карлар түгел, җирнең җаны эри,-

                             Апрель аңа шундый килешкән!

                  Апрель булып, илгә Тукай килә.-

                 Үлгән җаннар, каннар яңара.

                 Яз аенда кем соң хыялланмый

                 Тукай кебек яшәп янарга!

Апрель булып, җиргә шатлык килә,

Яз уяна һәрбер күңелдә,

Күзен ача агач бөреләре,-

Чәчәкләргә илем күмелә.

               Апрель булып җиргә Тукай килә.

               Мәңгелек яз җиргә китерә.

              Шул язларны йөрәкләргә салып,

              Киләчәккә безгә илтергә!

Г.Тукай сүзләренә язылган “Бәйрәм бүген” җыры башкарыла.

1 укучы: Тукай үлде,  диләр,  тыны бетеп,

Һич ышанмыйм мондый сүзләргә;

Тукай яши безнең уебызда,

Тукай яши безнең хисләрдә.

                 Үлем сүзен җырчы Тукай белән

                 Куеп буламыни янәшә,

                 Кара тәнлеме ул, ак тәнлеме-

                 Аның җыры белән киңәшә.

“Пар ат”ында “Туган тел” ен сөйләп,

Тукай килә еллар аркылы,

Олы җырлар өчен киртәләр юк,

Кабер ала алмый акынны.

                Курку салып йөри бүреләргә

              “Кәҗә белән сарык” сәхнәдә.

                 Былтыр кыскач акылланды инде-

               “Шүрәле” се уйный сәхнәдә.

“Карлыгач” ы һаман оя кора

Урамдагы яңа йортларга.

Баласына җыя җимнең мулын

Корыч атлы иркен к
              Язлар киләмени ташкыннарсыз,

              Язлар буламыни тургайсыз.

              Мөлдерәмә безнең лирикабыз,

              Яшәгән юк безнең Тукайсыз.

2 укучы: Тигез генә бармый безнең тормыш,

Эш гел барып тормый уңайга...

Эш-гамәлләр авыр барган чакта, 

Әйләнәм дә кайтам Тукайга.

                  Кулга алсам Тукай китапларын.

                 Күңелләрем китә яктырып,

                 Сөйләшсәм дә, серләшсәм дә шунда,

                 Эзлим, табам аның хисләрен,

                Китап битләреннән актарып.

Көтмәгәндә авыр хәсрәт басса,

Күңел төшсә көнгә я айга,

Кайгыларны тизрәк басар өчен,

Әйләнәм дә кайтам Тукайга.

            Кайчагында уңыш та елмая,

             Эшләр бара минем уңайга.

            Шатлыкларны уртаклашыр өчен,

            Әйләнәм дә кайтам Тукайга.

Тукай-компас, Тукай-идеал ул,

Минем өчен кояш һәм аем!

Тормышыңны дөрес кичәр өчен,
Булсын икән шагыйрь Тукаең!

А.б. Тукай! Нинди бөек исем! Бу исем безнең йөрәкләрдә. Бу исем йолдыз булып нур чәчеп тора.

3 укучы:  Һәр тарафтан, Тукай җырын тоям,

                 Сукмагында-Тукай эзләре

                Куңелемдә балкый, маяк булып,

               Тукай моңы, Тукай сүзләре.

                              Кем уйлады икән, ятим бала

                              Якты йолдыз булып калкыр дип,

                              Мәңге, мәңге халык йөрәгендә,

                                Халык күңелендә балкыр дип.

А.б. Һәр милләтнең, һәр халыкның, тарихи язмышына карап, үзенең моңы, җыры, көе, зары була. Һәрбер милләт кайгыра, шатлана, моңлана ,зарлана .Һәрбер милләтнең моңын, шатлыгын әйтеп бирә торган үзенең шагыйре - халык шагыйре була.Без татарларның да –халкыбызның еллар буена күңелендә янган тойгысын әйтеп биргән шагыйре Габдулла Тукай иде. Тукай үзенең иҗаты, шигыре белән халкыбызның әйтергә теләгән тойгыларын җиңел, шома, искиткеч матур итеп әйтеп бирде. Менә шуңа күрә Тукай, татар әдәбияты тарихында зур урын алып,”халык шагыйре” дигән исем алды.

4 укучы: Тукай, синең моңлы исем белән

                Бөтен  үткәнебез бәйләнгән.

                Синең сагыш тулы шигырьләрең

               Халык җырларына әйләнгән.

                    Синең шигырьләрең укыганда,

                    Күз алдыма килә үткәнең.

                    Кышкы бураннарда тышка чыгып,

                    Керә алмыйча туңып беткәнсең.
Аямаган язмыш бер дә сине.

Йөрткән сине төрле җирләрдә,

Кулдан-кулга күчкән үксез бала

Артык булган һәрбер өйдә дә. 
                Елагансың кайчак, ялгыз калгач,

               Искә алып газиз әнкәеңне.

               Теләгәнсен кичен әниеңнең

             “Тыныч йокла!” диеп әйткәнен.

Табигатьтә үскәнсең син, күреп

Матурлыкның җанга якынын.

Иркен су буйлары, ак каеннар

Кабызгандыр шигъри ялкының.

              Уйнагансың “Шүрәле”ләр белән,

              Кети-кети урман эчендә.

              Төшергәнсең Кабан күленә син,

              Сынагансың Дию көчен дә.

Татар теле-бөек Тукай теле,

“Туган тел”ем –милли җырларым.

Мең яшәрсең син, Апуш-Тукай,

Яңгыратып йөрәк моңнарын,

Тибрәндереп күңел кылларын.

Г.Тукай сүзләренә “Туган авыл” җыры башкарыла.

А.б. Тукай татарның җаны иде.Ул татарны эче катканчы көлдерә ала, ул татарның йөрәген өздереп-өздереп елата ала, ул татарның кәефен хушландырып шатландыра яки аны кайгырта аладыр иде...Менә шуның өчен дә татар җаны үзенең Тукаен юксына, аны бер көн булсын күңеленнән чыгарып, онытып тормыйдыр.

5 укучы: Казан арты. Кырлай.    

Кырлай урманнары.

Бу җирләрдә Тукай йөргәндер,

Урманнарны шуңа сөйгәндер.

                   Шүрәлене җиңгән Батырның

                  Киләчәген алдан күргәндер.

                  Ак каеннар, зифа наратлар...

                  Шагыйрь иткән аны бу яклар.

Кырлайда ул бәлки тугандыр

Су анасы, алтын тараклар...

“Туган тел”нең нәфис сүзләре

Яктырткандыр аның йөзләрен,

                Аңлагандыр шунда күңеле

               Илгә бәхет юлын эзләвен

               Шул без белгән Кырлай урманыннан

               Китте чыгып, китте “ Шүрәле “

Юк әйберсе.Ә артык йөк нигә?
Бары тик сау булсын йөрәге                                                   ... 
Шигърияте тирән, рухы тирән.

Әллә инде шуңа күрәме

                  Чикләр үтеп, илдән-илгә күчеп,

                  Бар дөньяны кичә “Шүрәле”.   

6 укучы: Тукай абзый әкиятләре...

Үзе бер серле сандык.

Шул сандыкны ачып карау-

Безнең өчен зур шатлык.

             Балачактан шул сандыкның

             Төбенә төшә барам,

             Тукай абзый әкиятләрен

             Су кебек эчә барам.
Җайлап кына,көйләп кенә

Күңелгә сала барам.

Туган телеңне онытма,

Ди миңа ата-анам.

               Тукай телендә сөйләшәм,

              Мин бәхетле, дип саныйм.

              Ачык күз белән дөньяга

              Сабыйлар кебек карыйм.

Бөек Тукайның “Сабыйга”  

Китабы куенымда.

Чәчләремә чал керсә дә,

Һәр язганы уемда.

               Ябылмасын серле сандык,

              Әкиятләр сандыгы,

              Тукаебыз иҗатында

              Телебезнең асылы.

А.б. Тукай-үзенең замандашлары, яшьтәшләре өчен генә түгел, үзеннән бик күп яшь кешеләргә дә, киләчәктә туачак балаларга да замандаш булган шагыйрь. Тукай һәр буынга яшьтәш. Тукай һәр буын белән яңара. Чөнки Тукай- гасырлар шагыйре.

7 укучы: Чишмә кебек акты тирән моңнар,

Зур йөрәктән ташып, ургылып.

Ялкынлы дәрт ,хәсрәт, якты уйлар

Мәңгелеккә калды җыр булып.

                   Караңгыда якты киләчәккә

                   Өмет нуры булып балкыдың

                   Шуңа күрә үлмәс улы булдың

                   Ирек сөйгән татар халкының.
Бөек хезмәт өчен-бөек хөрмәт.

Яхшы бездә халык хәтере.

Онытмабыз.Безнең күңелләрдә

Бөек шагыйрь-Тукай, син-тере.

А.б.Тукай бүген дә әдәбият күгендә якты йолдыз булып яна . Без бүген дә аның моңлы сазы алдында баш иябез, шигъриятенә тагын бер кат сокланабыз , аннан зәвыклы ләззәт  алабыз.

8 укучы:  Күпме шигырьләргә сокландым мин,

                Күңелемә тиде ялкыны

                Ә шулай да синең Тукай абый,

                Шигырьләрең иң-иң якыны

                Синең шигырьләрең-тел ачкычы,

                Һәрбер сүзең-безгә васыять

                Мин горурмын,Тукай, телем ачтым

                «Туган тел» не, «Пар ат» ны сөйләп.
“Пар ат” көе яңгырый. Бер укучы “Пар ат” шигырен сөйли.

А.б. Тукай бик аз яшәде, әмма бик кыска гомере эчендә ул үзен бөек язучы итеп, үзеннән соң килгән шагыйрьләрнең остазы итеп танытырга өлгерде.

9 укучы: Син илемнең булдың сөйгән улы,

                 Горурлыгы татар халкының.

                Киләчәккә узып барасың син,

                Яклаучысы булып халыкның.

                     Татар телен, туган телемне мин

                     Яратырга синнән өйрәндем.

                   “Туган тел”не сабый чагымнан ук

                     Матур көйгә салып көйләдем.

Су анасы,шүрәлеләр белән

Әкият дөньясында югалдым.

Укый-укый синең шигырләрне,

Олы тормышка мин юл алдым.

                  Кырлаеңда булдым, тормыш юлың

                 Тагын бер кат узды уенмнан.

                 Кыска гомерең.

                 Ләкин һәрбер көне

                 Энҗе-мәрҗәннәрдән уелган.

10 укучы: Гадәт булып калган бездә бала,

                  Ишеген ачу белән гомернең, 
                  Тукай аша туган телен таба,

                  Гүзәллеген күрә бу җирнең.

                                Дәү әниләр безгә көйли-көйли

                              “Су анасы”н кат-кат сөйләде.

                               Балачакта төшкә иңә иде

                               Кулын Былтыр кыскан Шүрәле.

Без дә, аның  кебек, тыңлап үстек

Авыл тавыклары җырлавын.

Шул бәләкәй инеш суын эчтек

Һәм яраттык чыршы урманын.

                 Туган җирне сөеп өйрәндек без,

                 Сөйгән кебек Тукай Кырлайны.

                 Саклап калдык гөлләр шиңмәслеген,

                 Иркенлеген чиксез кырларның.

Тик эш беткәч кенә без уйнадык

Хыялга бай балачакларда,

Һәм елмайды Тукай без язганда

Акбур белән кара тактага.

               Безнең Тукай һәр көн,һәр кич,иртән

               Ачып китә күңел ишеген.

               Һәм зур чор тик зурайта икән

               Олылыгын олы кешенең.

А.б. Тукай-татар халкының бөек улы ул.Бу якты дөньяга яз килгән, яз киткән.27 ел эчендә шултиклем ерак киткән, без аны һаман куып җитә алмыйбыз, ул һаман алда, һаман безне өйрәтә, безне укыта.

“Эшкә өндәү” шигыре.

А.б. Тукай ул-бөеклек.Бөекләр алдында кешеләр һәрчак баш ияләр.Тукайның бөеклеге-әлбәттә,аның әсәрләрендә.Ләкин шагыйрьнең үз тормышы да бөеклек бит.Ачлык,фәкыйрьлек,рәхимсез чир.Ике башлы сөмруг кош рәвешендәге җәллад балтасы гомер буена Тукайның баш очында асылынып торган.Менә шушы авыр шартларда иҗат иткән шагыйрь миллионнарны җәлеп итәрлек әсәрләр тудырып калдырган.

11 укучы:    Ятимлек сине кемнәргә

                      “Әнием” дидермәгән.

                       Кемнәрнең утлы сүзләре
                      Җаныңны көйдермәгән дә

                                 Шатлыгың сүндермәгән.

                                 Еласаң да, елагансың

                                Кешедән качып кына.

                                Яраларыңа сипкәнсең

             Май түгел, балчык кына шул,

            Ят күздән качып кына.

            Бөек Тукай булганчы син

            Бәп-бәләкәй Апуштан-
                                     Кагылгансың, сугылгансың,

                                     Өтелгәнсең сагыштан шул,

                                      Тибелгәнсең язмыштан.

                                        Үсә-үсә әкияттәге

              Батырдай олы булдың.

             Җаннан-җанга күчә-күчә

             Халыкның моңы булдың син,

             Халыкның улы булдың.
12 укучы: Тормышыңда бәйрәмнәр аз булган-

                  Тартыш белән тулган көннәрең.

                 Шуңа, ахры, искә алынмыйча

                 Үткән синең туган көннәрең...

                              Бәйрәмнәрең алда икән әле,

                              Кара, шагыйрь бүген текәлеп-

                              Халкың килде сиңа мәхәббәтен

                              Ал чәчәкләр итеп күтәреп.

Син күрмәгән яңа буын килде,

[image: image17.jpg]


Котлап бүген туган көнеңне,

Киләчәккә барган улларыңнан

Ишетәсең “Туган тел”еңне.

       Буын арты буын алышыныр, 
       Гасыр арты узар гасырлар.

       Шигъриятең өчен рәхмәт әйтеп,

      Язлар сиңа гөлләр ташырлар.

Халык моңы-синең моңың булды,

Халык күңеле-синең күңелең.

Ил гомере,  халык гомере кебек

Озын булсын,  шагыйрь, гомерең!

А.б. Тукай иҗаты татар дөньясы эчендә генә калмады, үзе исән вакытта ук аны бик күп төрки халыклар яратып укыдылар, аның исеме бөтен дөньяга танылды.Тукайның татар мәдәниятындагы урыны рус мәдәниятында Пушкин биләгән дәрәҗәгә тиң.Тукай иҗатын мәктәпләрдә, югары уку йортларында өйрәнәләр,аның турында повестьлар, поэмалар, пьесалар язалар;иҗатын өйрәнүгә күпләгән дисертацияләр,мәкалә һәм монографияләр багышлана;урамнарга, уку йортларына, театрларга аның исеме кушыла.

Укучы: Халык гомере-мәңгелек диләр,

Ә син, Тукай, халык куенында,

Илең белән мәңге бергә син,

Мәңгелекнең олы юлында
                  Салкын кышлар үтеп,
                   Яз килгәндә,

                 Җылы яктан кошлар кайтканда

                 Туган көнең синең, бөек Тукай,

                 Тугры халкың итә тантана.
Туган җирең, халкың турындагы

Шигырьләрең мәңге яшь синең

Син үзең дә безнең күңелләрдә

Япь-яшь Тукай булып яшисең!

                    Юк,үлмәдең, Тукай, син мәңге яшь,

                    Син мәңгегә безнең арада

                    Мәңге көләч, шат шигырьләреңнән

                    Туган халкым кодрәт,  көч ала.

Буын арты, буын алмашыныр,

Гасыр арты, узар гасырлар

Шагыйребез һәйкәленә шулай

Язлар һаман гөлләр ташырлар

Халык моңы, синең моңың булды,

Халык күңеле-синең күңелең.
А.б. ...Тукай-бөек шагыйрь, ләкин шул ук вакытта Тукай табигать тарафыннан язылган үзе бер бөек шигырь, буыннан-буынга җырлана торган шигырь, шат шигырь, кайгы - хәсрәтле шигырь, дошманнарына аяусыз, көрәшче шигырь.

        Хөрмәтле укучылар, укытучылар.Кичәбезне Минтимер Шәймиевның Г.Тукайга биргән бәяләмәсе белән тәмамлыйбыз.Ул болай дип яза: “Без 20 нче гасырда Тукай белән яшәдек, 21 нче гасырга да аның белән атлап кердек.Тукай мирасы яшәгәндә, милләтебез дә яшәр, татар халкы милләт булып яшәгәндә, Тукай да яшәр.Тукай ның кыска гына гомерендә язган шигырьләре бүген дә актуаль һәм бүгенге көнгә аваздаш.Бөтен рухы һәм аһәңе белән халыкчан Тукай шигърияте үз заманында ук милли чикләрне үтеп чыкты, безнең татар халкы бүген дә Тукае белән билгеле милләт”.              
Тукайларның, Такташларның теле

Минем телем, минем туган тел.

Горурланам анам теле белән,

Син дә дустым аның кадерен бел.

Үз телендә генә сайрый кошлар,

Сандугачтан үрнәк алыгыз.

Сүзләремә колак салып,дуслар,

Туган телгә тугры калыгыз!
“Туган тел” җыры башкарыла

 “ТАБИГАТЕБЕЗ МӘРХӘМӘТ КӨТӘ” 

( әдәби әсәрләргә күзәтү)
( 7 – 11 сыйныф укучылары өчен )

    Максат :          1.Укучыларда туган якны ярату  хисе тәрбияләү.

                             2.Экологик тәрбия бирү

                             3.Укучыларны әдәби әсәрләр укуга тарту 

  Җиһазлау:   “Планетабыз саклауга һәм яклауга мохтаҗ” темасына китаплар күргәзмәсе, экран,     компьютер.

                                        Кичә башланганда,  “Яшь имәннәр” көе яңгырый.

1 алып баручы:   Табигать – туган йортыбыз – яратып без аны шулай атыйбыз. Ул үзен яратучы, кадерләүчеләрдән байлыгын кызганмый. Татарстаныбыз табигате бик бай. Бу җирдән Көнчыгыш Европаның иң бай елгалары Идел һәм Чулман агып үтә. Елга үзәннәрендә юмарт көтүлекләр, печәнле болыннар, эреле-ваклы елгаларның буеннан-буена көмеш сулы чишмәләрнең саны исәп-хисапсыз.
2 алып баручы: Җөмһүриятебезнең 16% ын урманнар тәшкил итә. Урман булган җирдә туфрак дымлы һәм уңдырышлы була. Елга-инеш ярларында куе әрәмәлекләр, анда төрле җимеш агачлары үсә. Халык төзү материалларына аптырап тормый. Урман кеше сәламәтлегенә дә зур йогынты ясый.
1 алып баручы: Халкым агачларны, үлән-чәчәкләрне, җәнлекләрне, кош-кортларны, кояшны, чишмәләрне бик яраткан. Яшәешен Табигать-Анадан башка күз алдына да китерә алмаган. Кояшка, Җиргә, яшенле яңгырларга чын күңелдән табынган, рәхмәт укыган.
2 алып баручы: Халкыбыз табигатькә җылы хисләрен төрлечә белдергән: шагыйрьләр бәйләм-бәйләм шигырьләрен язган, рәссамнәр гүзәл картиналарын иҗат иткән, композиторлар көй чыгарган.
1 алып баручы: Каен урманнарында күңел хозурлык белән тула, зиһенгә матур-якты уйлар килә. Ә менә шагыйрә Фирая Зыятдинова үзенең хисләрен түбәндәгечә белдергән:
1 укучы: Йөрәкләргә тулган моң-сагыштан
                 Ямансулап йөргән бер чакны,
                 Килеп чыктым каен урманына,

                 Каен урманнары яп-якты.

Күңелемә ак нур булып тулды

                                                      Каеннарның ап-ак яктысы.

    Шушы аклык, шушы гүзәллекне

                                                      Ахыргача иде саклыйсы.

Көзге юлдан атлыйм акрын гына,

Җиргә коела сары яфраклар.

Ярый әле җирдә каеннар бар,

Ярый әле җирдә аклык бар.

2 алып баручы: Менә ул ап-ак кәүсәле, төп-төз сылу буйлы көяз каеннар, безне генә сәламләгәндәй, салмак искән җилдә бер яктан икенче  якка каерылып өзгәләнәләр шикелле. Ак каеннар арасында йөргәндә, тормыш юшкыннарын җуясың да, нарасый бала сыман, шушы илаһи аклык, сихри шәмнәр арасында чабып, җырлап йөрисе килә.
                                      Җыр: “Ак каеннар” яки “Кайсы каен да, кайсы син”

1 алып баручы: Мәһабәт сынлы имән – урман бизәге. Аның турында сөйләгәндә, “мәгърур”, “куәтле” кебек сүзләрне еш кулланалар. Шагыйрь Роберт Миңнуллин урманнарыбыз горурлыгы – имән турында болай ди:
Ул мәһабәт, олпат имән үзе бер урман иде.

              Мең еллык моңнары белән гел шаулый торган иде.

2 алып баручы: Беренчеләрдән булып имәнгә багышланган шигырьләрне Нәкый Исәнбәт һәм Муса Җәлил язалар. Аларның варислары да ( Гали Хуҗи, Роберт Миңнуллин һ. б. лар) бу образны тагын да үстерә төшәләр. Рәшит Әхмәтҗанов та имән образын үзенчә тасвирлый.
2 укучы: Илдә имән булып үскәч, гел туры торалмасаң – егыл,
                Күктә очып йөргән кошлардан оялмасаң.

               Илдә имән булып үскәч, үрел син күккә кадәр,

               Дошманның өстенә егыл, тамырыңа чапса әгәр.

1 алып баручы: Имән кебек нык мәхәббәт һәм имән тамырлары кебек таза гаилә төзү – һәркемнең изге теләге. Яңа өйләнешкән яшьләр, гаиләләре нык булсын өчен, имән агачы утырталар. 
                                    Җыр: “Имәннәр шаулый”. Г. Рамазанов сүзе, Т. Шәрипов көе.

2 алып баручы: Чишмәләр челтерәп аккан урын безнең халыкта изге җирләрдән саналган. Кеше үзенең көндәлек тормышын чишмә суыннан башка күз алдына да китерә алмаган. Картлар, чишмә буйларына килеп, гыйбадәт кылган, тәңрегә рәхмәтен белдергән. Яшьләр чишмә буенда уенга җыелган, мәхәббәт утында янучылар, чишмәләрне шаһит итеп, бер-берсенә вәгъдә биргәннәр.
Туган ягыбызның мул сулы, тешләрне сындырырдай салкын сулы чишмәләре турында нинди генә җырлар һәм шигырьләр юк?!

3 – 4 укучы: “Чишмә белән күрешү”.  Лена Шагыйрьҗан.

- Исән-саумы, Чишмәкәем? Тигезме агышларың?

Ничек үтте ничә җәең, ничә яз-көз, кышларың?

Иңнәремдә суларыңны күп ташыдым, чишмәкәй,

Никтер сиңа төшә идем, гел ашыгып, чишмәкәй...

Чишмәкәем, күптән сиңа су сорап үрелмәдем...

· Кайларда йөрдең соң, бала? Бик озак күренмәдең.

Ю битеңне суым белән, арын бар сагышыңнан.

Сагынганмын бит үзем дә - таныдым тавышыңнан.

· И чишмәкәй! Әнкәм сыман юмартсың икән һаман.

Тезләнеп эчим суыңны, янам бит, янам, янам.

                                      Җыр. “Тау чишмәсе”. М. Җәлил сүзләре.

1 алып баручы Бу шигырьләрне, җырларны тыңлаганнан соң, күңелдә табигатькә булган гамьсез, мәрхәмәтсез караш өчен үкенү хисе туа. Нәрсә эшләдек без, кешеләр?!
2 алып баручы : Туган ягыбыз табигатендә җир суларына төшкән йөк гаять авыр. 60-70 ел буе нефть чыгару күпме басу-кырларыбызны ерып, бозып, пычратып бетерде, күпме чишмәләрне корытты. Коелардан сулар качты, яшел тугайлы саф елгаларны үлек суларына әйләндерде.

Шагыйрь Марс Шабаев бу фаҗигале хәлләргә борчылып, “Торыйк, тор-рыйк” исемле шигырен яза.

5 укучы: Тагын көзге торна кәрваннары – җылы якка китеп барганнары.
                 Почмакланып очкан пунктирлар – сызык-нокта, сызык-нокта-

                 Сорау билгеседәй эленеп тора. Хәвеф тулы сорау – җитәрбезме?

                Җәй буена җан саклады алар туган якларында, җан саклады-

                 Суладылар – агулы һава, ашадылар – агулы азык, су агу булды.

                 Зират төсле үле басуларда агуланган борчак чүпләделәр,

                Чәрпәләштеләр дә талаштылар, сәрхүшләнеп бетеп, адаштылар.

                 Көзгә бары уннан бере калды... Исән калганнары китеп бара...

                 Агу җыеп үскән канатларда – курку-хәвеф – барып җитәрбезме?

              Торыйк...тор-рыйк, .тор-рыйк, эштән чыгардык без Җиребезне –

              Кайда торыйк? Оя корыйк? Кушылыйк та торна тавышына елыйк...

               Елыйк... сулык-сулык, торыйк... тор-рыйк, сулык-сулык... елыйк...

1 алып баручы: Рәшит Бәшәрның “Әле” дигән шигыре югарыда яңгыраган фикерләрнең дәвамы булып ишетелә сыман.
6 укучы: Болгана су, пычрана – балыклар йөзә әле,
                Урманнары кырыла – җәнлекләр түзә әле.

                Агулы ит ашый – авыллар түзә әле,

                Сулар һавасы бетте – шәһәрләр дәшми әле.

2 алып баручы: Авылдаш шагыйребез Вахит ага Галиевның да табигатькә килгән зыянның безгә, ягъни кешеләргә кире тәэсире турында язган шигырьләре бар. Авылыбызда туып, Сәет бабай чишмәсенең татлы суын эчеп үскән Гарәфи Әгъләмов та чишмәләргә карата ваемсызлыкны шигъри юлларга сала, чишмә өчен кайгыра
7 укучы: ”Нефть – алтын”,- диеп мактый-мактый,
                   Алтын тапкан чакта берәүләр,

                   Чишмә суларына нефть кергәч,

                   Илен ташлап китте күбәүләр.

                   Үскән урманнарны үзең кис тә

                   Зарлан “Һава аз, дип, суларга”,

                   Саулык ныгыр микән, химикатлар

                   Агызылса әгәр суларга?

8  укучы: Кемнең анда булсын үче, ник болыт баскан күген?
                 Җан-тәнгә сихәт бирүче Чишмә кайгыда бүген.

                  Коймалары череп ауган, үзе елый кич-иртә,

                  Пар каен, туктап елаудан, җил белән яшен сөртә.

                  Барладым барып юлларын, үлән юк сукмагында,

                  Тыңладым тынып моң-зарын, янында туктадым да

                 “Куяр җир тапмыйм бу җанны, янәшәмдә пар каен.

                  Сагынам соңгы хуҗамны, каен шаулаган саен.

                  Яшим шул хуҗам хакына, шәт, булмас соңгы ноктам.

                  Янда пар каен атына, мин азат ялгызлыктан.

                  Узган юлым – бер бизәлеш, тоташ гөл, тоташ үлән,

                  Гомерем буена аш аттым, атучыга таш белән.”

1 алып баручы: Табигатькә карата ваемсызлыгыбыз, гамьсезлегебез киләчәктә кыйммәткә төшмәсме? Гамьсезлек нәрсәгә алып килер? Мирза Мөхәммәт “Кешегә ни булган?” шигырендә менә ниләр яза
9 укучы:  Күрми матурлыгын каеннарның, тоймый тәмен чишмә суының.
                 Чәчәкләрнең  хуш исләрен сизми, я Ходаем, кешегә ни булган?

                  Төшләренә керми туган өе, сагынмый ул чияле тавын,

                  Уйлый белми киселгән урманын, я Ходаем, кешегә ни булган?

                 Уҗымнар карала, көя, куырыла, Җир ярыла, яна бар дөнья.

                 Кәрәзләнеп кырлар ярылган, я Ходаем, кешегә ни булган?

2 алып баручы: Кешенең комсызлыгы, табыш артыннан кууы, саксыз каравы нәтиҗәсендә табигать күпме зыян күрә?! Урманнарыбызда законсыз рәвештә кошлар, җәнлекләр атыла. Моннан 40-50 ел элек кенә хуш исен таратып утыручы зәңгәр мәтрүшкәләр сирәгәйде, песи үләне, нәүрүз гөле, энҗе чәчәкләрне җыю шактый кыенлашты. Кешенең табигать кануннары белән исәпләшмәве бары тик фаҗига гына китерә.
                                        Җыр. «Мәтрүшкәләр».

1 алып баручы: Шагыйрь Әзгар Габиди урманда булган аяныч хәл турында әнә ничек сөйли.
10 укучы: Бара поши бик сак атлап, бәлки, сизәдер җаны –
                  Агач арасында качып сагалый мылтык аны.

                  Карурманны кинәт кенә гөрселдәү чорнап алды,

                  Поши алга ыргылды да шапылдап җиргә ауды.

                  Ага маңгайдан алсу кан яшел үлән өстенә,

                  Чумды һава дары белән җылымса кан исенә.

                  Ничә еллар... һич онытмыйм шушы авыр мизгелне,

                  Ничек кенә аклансам да, юк, кичермим үземне.

                 Ята күк поши һаман да агачлар арасында,

                 Калган күк үпкә сүзләре күзләре алмасында.

                 Синең мондый битарафлык хәят белән дуслыкмы?

                 Күрдең, нигә кисәтмәдең яшеренгән мылтыкны?

2 алып баручы: Без бәгырен җәрәхәтләп, телгәләп бетергән табигать элекке хәленә кайта алырмы – без моны ачык кына белмибез. Кеше – табигатьнең аерылгысыз өлеше, димәк, без үзебез утырган агач ботагын кисәбез, үзебезне үзебез һәлак итәбез. Моңа кадәр без экологик культураны – табигать белән тулысынча килешеп яшәүне аңларга теләмәдек.  Табигатькә начар – безгә дә начар, дигән сүз. Экологик фаҗига кырыс чынбарлык булып алдыбызга килеп басты.
1 алып баручы: Прозаикларыбыз Г. Бәширов, Р. Мостафин,  М. Мәһдиев, Ә. Баянов, Ф. Бәйрәмова, К. Тимбикова, Р. Мөхәммәдиевлар үзләренең әсәрләрендә табигать дөньясын, кеше белән табигать арасындагы бәйләнешне саклау мәсьәләләрен җитди һәм калку итеп куялар. 
   Табигатебез яклауга мохтаҗ. Ул бездән мәрхәмәт көтә. Үзебезгә үзебез ярдәм итик! 

“ШӘЙХИ МАННУР  – ОЛУГ ШӘХЕС “  

(әдәби-музыкаль кичә 1 – 11 сыйныф өчен )

               Максат:

 1.Укучыларны  Ш.Маннурның  тормышы һөм  иҗаты  белөн таныштыру.

 2. Язучының иҗаты аша  укучыларга  миһербанлык, кешелеклелек  табигатькә сакчыл  караш, мәрхәмәтлелек  туган илнең    матурлыгын,   кирәклеген  аңлату.

 3. Укучыларда милли горурлык хисе тәрбиялөү.

            Җиһазлау:
                1. Ш.Маннурның портреты.

                2. Китап күргәзмәсе:”Ш.Маннур –олы шәхес”.

                3. Плакат:”Геройларым юлдаш була алса, 
                                  Ә шигырем сезнең күңелгә

                                  Әз генә бер җылы бирә калса,

                                  Мин бәхетле,дуслар,гомергә!”

                                                                                (Ш.Маннур)
1.А.б. “Нинди зур, онытылмаслык эшләр башкарып китте Шәйхелислам абый! Ул иҗат иткән әсәрләрне халык һаман да яратып укый.Ә бу-мәңге яшәү, үлемсезлек дигән сүз.Без менә бүгенге көндә якташлары зур ихтирамыбызны белдереп , Шәйхелислам абыйга мең-мең рәхмәтләр укыйбыз.Аның”Муса” романы Җәлилнең һәм аның башка иптәшләренең кылган батырлыкларын халкыбыз күз алдына бөтен тулылыгы белэн китереп бастырды...Шәйхелислам абыйны без беркайчан да онытмабыз! – бу сүзләрне якташыбыз, чыгышы         белән  Югары Ушмы авылыннан,  җәлилче Фәрит ага Солтанбәков язган.

2. А.б. Татар әдәбиятының күренекле вәкилләреннән берсе ,шагыйрь, прозаик,тәрҗемәче-Пушкин, Лермонтов, Шевченко, Җамбул ,Стальский ,Бубеннов .Михалков, Паустовский әсәрләрен татарча яңгыраткан Шәйхи Маннур мәдәниятебез һәм җәмгыятебез тормышында якты эз калдырган олуг шәхес.

 Шәйхи Фәрхулла улы Маннуров 1905 елның 15 январендә Мамадыш районы Тулбай авылында крестьян гаиләсендә туа.

1. А.б. 20нче еллардан 60 нчы елларга кадәрге чорда ул барыннан да бигрәк шагыйрь буларак танылды. Үзенең шигырьгә , поэзиягә Олы мәхәббәтен белдереп язган шигырен тыңлап үтик:

  Синең өчен күпме тиргәлдем мин,                  

  Нахак сүзләр күпме ишеттем.

  Ялгыз башым монда иңрәндем мин,

  Тыш ягында калып ишекнең.

       Ә ничаклы гайбәт сөйләделәр,

      Чыгардылар яманатымны.

      Аерырга безне теләделәр,

       Сүндерергә якты ялкынны.

   Сине сөеп чәчкә кырау иңде,

   Сызыклары батты маңгайның,

   Аксап тибә йөрәк хәзер инде –

   Илледә үк мине картайттың.

                Ә шулай да һаман хыялланып

                Сөм сине, сөям акылсыз.

                Һәм   сөярмен сине мәңге янып,

                Поэзия дигәр матур кыз!

2. А.б. Шагыйрьнең күп санлы поэма һәм баллада, шигырь һәм җырларында хезмәт кешесенең күңел көрлеге,җиңелмәс рухы чагылыш тапты.

 Утызынчы еллар- крестьян тормышында зур үзгәрешләр барлыкка килү чоры. Алар белән Шәйхи Маннур аеруча кызыксына. Шушы еллардА ашактый гына күләмле, эчтәлекле  “Гайҗан бабай” 
“Гайҗан бабай поэмасыннан өзек.

1. А.б. Бу елларда Ш.Маннур лирик жанрларга ешрак мөрәҗәгать итә, кичерешләре тормышчанрак рәвеш алып бара, тагын да конкретлана. Мәхәббәт хисенең олылыгы, үлемсезлеге бигрәк тә “Бибкәй  матур турында баллада”, “Көзге сюжетлар”,” Кайчагында”, “Сагыну” шигырьләрендә ачык күренә.

         Яшьлегемнең иң-иң матур чагы, 

         Иң беренче сөю чагымдыр,

        Зәңгәр чәчәк кебек яшьлегемне

        Язлар килгәч тагын сагындым.

   Ш.Маннур сүзләренә җырланучы татар халкының “Мәк чәчәге”көен тыңлау.

2. А.б. ...Кайда гына йөртми язмыш шагыйрьне.Анжерка шахталарында кара эшче булып эшләү, рудник янындагы татар башлангыч мәктәбендә укытучылык итү, 1923 елда Свердловск шәһәрендәге партия мәктәбендә уку, аннары Кызыл Армия сафларында булып кайту, Донбасс шахталарында ликбезчы, Днепростройда гади бетончы булып эшләү – менә       болар барысы яшь шагйрьнең әдәбиятка, тормышка карашы формалашуда тормыш мәктәбе булды.

“Шахта көе”- бу көй шагыйрьнең яраткан җырларыннан берсе була.

1. А.б. Бөек Ватан сугышы башлангач, Ш.Маннур үзе теләп фронтка китә. Фронт газеталарында эшли, күп санлы очерклар,хәбәрләр бастыра. Ул үзенең шигырь һәм балладаларында  кешенең героик характерын ачып бирә, сугышның фаҗигале йөзен реалистик гәүдәләндерә.

  
Сугыш - мәхәббәт хисләренә зур сынау урыны. Солдат күңелендә туган илгә мәхәббәт, дошманга нәфрәт белән бергә моңсулык, өмет-хыяллар, искә төшерүләр дә зур урын алып тора.

2. А.б. Сугыш һәм кеше, сугыш һәм батырлык, сугыш һәм тынычлык проблемалары Ш.Маннурны илгә җиңү көннәре килгәч һәм тыныч хезмәт көннәре башлангач та дулкынландырудан туктамый.1945 елның җәендә әдип Казанга кайта. Шушы елларда ул “Кашан кызы”, “Тыныч көн” поэмаларын яза.

                         Шушы елларда язылган шигырь :”Язмыш мине кая чөерсә дә.”

1.А.б. 20 –70 нче еллар әдәби хәрәкәтендә Ш.Маннур прозаик  буларак катнаша. Язучы иҗат иткән проза әсәрләре арасында иң күренеклесе –“Муса” романы. Муса Җәлилнең туган авылында, Оренбургта, Волховта булулар, туристлар группасына кушылып Берлинның үзенә барулар аңа күп нәрсә бирә. Шуннан соң гына роман иҗат ителә башлый.

   Романның үзенә күрә кереше булган “Беренче кисәк”нең беренче бүлегендә тасвирланган вакыйга аеруча зур эмоциональ көчкә ия. Мусаның буранда адашуы ,һәм ахыр чиктә исән калу күренешләре укучыда борчылу, шатлану тойгылары уята, геройның киләчәк язмышы белән кызыксындыруны арттыра, аның гади биографияле кеше булмавын сиздереп куя.

         Җәлил гомере җәйге яшен сыман,

         Ут уйнатты көрәш кырында.

         Ут уйнатып сүнде... эзе булып,

          Җыры калды үткән юлында.

                Шагйрь батырлыгы шигырендә,

                Батыр шагыйрь хисе – җырында.

               Үз гомерен шагыйрь үзе җырлый,

               Үзе сөйли үзе турында.-  дип язды Ш.Маннур бу әсәре турында.

2.А.б. 70 нче елларда Ш.Маннур “Агымсуларга карап“ исемле автобиографик повестен иҗат итте.
         Карыйм...

         Карыйм тирә-ягыма...

         Агымсулар һаман агыла.

         Агымсулар дулкынында гына

         Кайтып килдем малай чагыма.

Өч-дүрт яшеннән үк шушы инешнең чыпчык тезеннән генә булган сай җирендә чыпыр-чыпыр коенган булып, ярга чыккач,”чеп-чеп колагыма су керде” дип такмаклый-такмаклый тәпәнләп,комнарында,болыннарында аунап-тәгәрәп үскәнгәме, бу аңа бик якын,бик газиз.

  Ник якын  булмасын, агымсулар аръягында аның каз көткән, дус малайлары белән кочаклашып,”некрут” булып җырлап йөргән Шәмәк болыны бит.Күпме куанычлар,күпме күз яшьләре калмаган анда! Сулга караса – сөзгәк үрләргә менеп китә торган киң басулар җәелеп ята.Үсмер егет булып шунда урак өмәләрендә йөргән матур чаклары елмайта аны.Уңга караса – хәсрәткә чумган өянке, толымнарын түбән сузган зират каеннары. Анда аның газиз әнкәсе ята.

                                             Шагыйрьнең “Әнкәй җыры” шигыре.

1.А.б. Бармы икән тагын , Ш.Маннур шикелле туган җирен яратучы! Ничек сагынмасын да. Ничек кайтмасын ул? Бу бит аның кабык бишегеннән төшеп, нәни тәпиләре белән ямь-яшел чирәм өстендә беренче тапкыр баскан җире, бу бит аның беренче тапкыр тел ачкычы табып: “әттә”, “әннә”,-дип эндәшкән һәм бөтен дөньяны куандырган җире.

                                           Шагыйрьнең “Туган җир” исемле шигыре.

2.А.б. “Агымсуларга карап” повесте Гомәр ага Бәшировның “Туган ягым –яшел бишек” әсәре белән аваздаш, дип әйтсәк тә ялгышмабыз. Икесендә дә кабул ителгән кагыйдәләр, гореф-гадәтләр шулкадәр ихтирам, изге бер хис белән сурәтләнгәннәр, халыкның рухи сәламәтлеген нәкъ шулар саклап торганлыгына бөтен күңелең белән ышанасың.

    Бу әсәрне укыганда безнең күз алдыннан никадәрле матур күренешләр тезелеп үтә, һәр чорда тормышның үз матурлыгы бар икәнлегенә ышанасың.

    Безнең якларда да элек-электән бик матур бәйрәмнәр була торган була. Сабантуйлар, җыеннар, төрле-төрле өмәләр, кич утырулар һ.башкалар.

                                                     “Кич утыру” күренеше.

1.А.б. Шагыйрь һәм прозаик буларак,Ш.Маннур балалар әдәбияты үсешенә дә сизелерлек өлеш кертте.Мавыктыргыч сюжетлы, кызыктыргыч вакыйгаларга бай “Олаучы малай” исемле романтик поэмасын яза. Балалар өчен “Миләүшә китабы”, “Ямьле җәй”, “Күгәрченнәр гөрләгәндә”,”Малайларга кызларга” дигән китаплары дөнья күрде һәм хәзер дә яратып укыла.

                  Ш.Маннурның “Яшь туристлар  җыры”, көен Салих Сәйдәшев язган

2.А.б. Балада миһербанлык,кешелеклелек тәрбияләүне шагыйрь төп бурычларыннан берсе итеп ала. Аның герое:

          Ник очтыгыз .тәти кошлар?

          Тимим бит мин, якын дуслар!- дип кошларга эндәшкәндә ягымлы,җылы сүзләр таба.

  Ш.Маннур “Җәй җыры”,  “Су буе”,”Лагерьда”,  “Туган ягым”кебек шигырьләрендә туган якның урман кырлары,тауларының, суларының поэтик картинасын рәсемләп балада табигатькә, туган авылына мәхәббәт тәрбияли.

1.А.б. Шагыйрь туган телнең матурлыгын,затлылыгын,кирәклеген “Яхшы бел”шигырендә ассызыклап:

           Татарча да яхшы бел,

            Русча да яхшы бел,

            Икесе дә безнең өчен

            Иң кирәкле, затлы тел, дип яза.

Ш.Маннур – балалар өчен әкият иҗат итүгә дә күп көч куйган әдип. Аның “Каз көтүче малай”, “Өч васыять” , “Котан батыр”  кебек әкиятләренең нигезендә тормыш материалы ята. 

                            “Өч васыять” әкияте сәхнәләштерелеп күрсәтелә.

2.А.б.Ш.Маннурның әдәби мирасы зур һәм күпкырлы: үзе исән чагында дүрт дистәгә якын китабы дөнья күрә.Әдәби хезмәтләре һәм Бөек Ватан сугышы фронтында күрсәткән батырлыклары өчен хөкүмәт   Ш.Маннурны Хезмәт Кызыл Байрагы, Кызыл Йолдыз, Халыклар дуслыгы, Почет билгесе орденнары һәм медальләр белән бүләкли.

   Ш.Маннур  1980 елның 10 июнендә Казанда вафат булды һәм үзенең язма васыяте буенча туган авылы Тулбай авылы зиратына җирләнде.

         Өлкәнәйгән саен чишмәләрнең

         Челтерәүләре үзенә тарттылыр.

         Актык сулышымда юллар мине

        Тагын сиңа алып кайттылар.

                 Гәүдәм калсын туган җиркәемдә:

                 Казан аңлар, диеп беләм мин.

                 Бөтенләйгә,китмәскә, дип кайттым –

                 Авылдашлар сезнең белән мин.

                                  Шагыйрьнең “Бушка узмаган” шигыре.

1. А.б. Әйе, бушка узмады аның гомере. Ул бик күпләргә үрнәк булырлык гомер юлы узды. Ш.Маннурның иң изге теләкләренең берсе – туган ягын тагын да матур, бай итәсе , ә кешеләрен укымышлы, зыялы итәсе килү иде. Шуның өчен ул үз акчасына Тулбайда Зур китапханә салдыра.Хәзерге көндә дә ул гөрләп эшли.
2. А.б.Шәйхи аганың васыятендә язылмаса да, үзе исән чакта әйткән тагын бер изге теләге үтәлә .Елның иң яхшы әсәренә Шәйхи Маннур исемендәге бүләк бирү турында карар чыгарыла. Бу бүләкләрне ел саен шагыйрьнең туган көнендә тапшыру традициягә екрде. Бу бүләкне алучылар елдан-ел арта.

1. А.б Ә инде һәйкәлләргә килсәк... Туган ягыбызның горурлыгы булган Шәйхи Маннурга куелды бездә һәйкәл. Татар халкының күренекле рәссамы, сынчы Бакый Урманче үз куллары белән менә дигән һәйкәл коеп куйды яраткан язучыбызга. Бу безнең горурлыгыбыз. Без алга таба да аның әсәрләрен укырбыз, шигырьләрен өйрәнербез. Ш.Маннурның якты истәлеге безнең күңелләрдә мәңге сакланыр.

